
Inatsisartuni ilaasortaq, 
Sofie Geisler 
Inuit Ataqatigiit 
-/MAANI 

§-37 nr. 349-mut akissut 

Inatsisartut suleriaasianni § 37 imm. 1 naapertorlugu Naalakkersuisunut 
apeqquteqarputit. Naalakkersuisoqarfitsinnit akineqartussanngorlugu innersuun
neqarpoq. 

1. §37 _ 27612019, apeqqut 4-mut, 12. August 2019 ullulerneqartumut, 
akissumminni N aalakkersuisut allapput, elektroniskiusumik nalu
naarsuinermut atortussiaq Kalaallit Nunaanni Aalisarnermik Nak
kutilliisoqarfiup, KANUAANA-p, juni 2019 kingusinnerpaamik atu
lerniagaa, suli atulerneqarsimanngitsoq. 

- Elektroniskiusumik nalunaarsuinermut atortussiaq junip kingorna 
atulerpa? 

Naamik suli atulinngilaq. 

2. Naamiuppat; tamatumunnga suna tunuliaqutaava? 

Tamatumunnga pissutaavoq aalisarnermik nakkutilliineq pillugu nutaamik 
nalunaarumrnik suliaqartoqarnerani kinguaattoornermut sulisussaaleqineq, ki
isalu nunat tamat akornanni assigiiaarinerup inaarutaasumik atuutilersinneqar
nissaa utaqqineqarmat. Assigiiaarineq novembarimi 2019-imi atulersinne
qarpoq NEAFC-imi (North East Atlantic Fisheries Comrnission) ukiup af
faanik kingusinaarluni. 

3. Elektroniskiusumik nalunaarsuinermut atortussiaq atuutilersinniar
neranut pilersaarut aallartinneqarmalli manna tikillugu an
ingaasartuutit qassiuppat? 

Aaqqissuussaq akeqarpoq 1.538.000 koruuninik, ukiumullu ikiorteqarneq 
aserfallatsaaliinerlu pisinermi akiliutigineqartut 25 procentiannik annertus
suseqarluni. Tamatuma saniatigut KANUAANA kalaallit nunaanni inatsisil
iornermut, ikkutsinneqarneranut, paasissutissanik katersuivimmut pioreer
sumut ilanngutitinneqarneranut, sulisunik ilinniartitaanermut, i l.il. ataasiar-

luni akilerneqartumik 450.000 koruuninik akiliuteqarpoq. Akit najoqqutaralu
git aaqqiinerit malillugit akuersissuteqarnermut akiliut 2019-imi 432.000 
koruuniupput, taakkunuringa qaavatigut ilanngunneqassapput inuttat allattor
simaffiinik aserfallatsaaliineq, aamma immikkut attaveqaqatigiinnikkut as
sigiiaarinerit marluk (Norgemut EU-mullu) aaqqissuussami ilangunneqareer
sut ataatsimut akeqartut 306.000 koruuninik. Ilanngullugu ataatsimiinnernut 
il.il. ingerlaavartunik aningaasartuuteqarsimavoq. Nunat tamat akornanni as
sigiiaarinermut atuutilersinneqarnerani naatsorsuutigineqarpoq atta
veqaqatigiinnermut assigiiaanerineq ataaseq kisimi siunissami atorneqassa
soq. 

4. Elektroniskiusumik atortussiaq qaqugu atuutilissava? 

Naatsorsuutigineqarpoq nakkutilliinermi nalunaarut nutaaq 2020-p aallartin
neranut uiggiullugu qarasaasiakkut umiarsuup allattaavia atuutilissasoq. 

5. Elektroniskiusumik nalunaarsuinermut atortussiap atulerneratigut 
pisanik nalunaarsuinerup pitsaanerpaaffianiinnissaanik naatsor
suuteqarneq ullumikkut nalunaarsuisarnermi qanoq anguneqart
arpa? 

Naatsorsuutigineqarpoq qarasaasiakkut umiarsuup allattaavia atulerpat suli
nermi naammassisaqarnerulernissaq KANUAANA-mmi ullut tamaasa 
qarasaasiakkut umiarsuup allattaavii kisitsisinik paasissutissallit aalisariutinit 
toqqaannartumik pissarsiarisalissavai, siornatigumut (ullumikkumut) 
naleqqiullugu pappiaqqanik allattaavik tulaassinermut atatillugu KANU
AANA-mut nassiunneqartarmat kingornalu elektroniskimik naqiterneqarluni. 
Sulinermi naammassisaqarsinnaaneq suli annerulissaaq suleqatip siunissami 
pappiaqqanik allattaavik qarasaasiamut naqiterunnaassammagu taamaalil
lunilu nalunaarsuinermi kukkusinnaaneq pinngitsoortissallugu. Taamaattumik 
aalisarnermi paasissutissat pitsaanerusut piffissarlu eqqorlugu pissarsiari
neqartalissapput, piffissarlu eqqornerullugu pisassiissutinik ilanngaassisarneq 
pisinnaalissalluni aamma nakkutilliinermik pitsaanerusumik tunngavis
saqalerluni. 

Siornatigut KANUAANA-mi sulisut umlarsuup allattaaviinik katersiniar
nermi naqiterinermilu piffissaq annertooq atortarpaat akerlianilli aalisariutinit 
attaveqaqatigiinniarnermik ajornartorsiortoqartillugu qarasaasiakkut nalu
naaruteqartarneq qulakkeerniarlugu ikiuisalissapput, taamaalilluni umiarsuup 
allattaaviani paasissutissanik pingaarnertut sulineq nakkutilliineq ukkatarine
rulerlugu. 

Inussiarnersumik inuulluaqqusillunga 

